
SO‘Z  BOSHI

Vatanimizda barcha sohalarda misli ko‘rilmagan o‘zgarishlar ro‘y bermoqda. Shu jumladan,
musiqa san’atida ham jahon miqyosida musiqa sohasini rivojlantirish borasida yuqori
ko‘satkichlarga erishayotgan yoshlarimizning yutuqlari bunga misol bo‘la oladi.

Yurtimizda yangidan barpo etilayotgan maktablar, kollejlar va ularni yuqori malakali
o‘qituvchilar bilan ta’minlash musiqa ta’limi sohasini yanada rivojlantirishni taqozo etadi.

Ayniqsa, bugungi kunda ommaviy ijrochilik shaklini ya’ni xor ijrochiligini shakllantirish
borasida ham dadil qadamlar qo‘yilmoqda.

Xor – insonning eng teran his-tuyg‘usini uyg‘otish va shakllantirish bilan birga bir olam
quvonch keltirish xususiyatiga ham ega ekanligi haqida ko‘p manbalarda so‘z yuritilgan.

O‘zbekiston Respublikasi Prezidentining alohida farmoyishiga asosan bolalar musiqa va
san’at maktablarining modiiy-texnik bazasini mustahkamlash va ularning faoliyatini yanada
yaxshilash bo‘yicha 2009-2014 yillarga mo‘ljallangan Davlat dasturini tayyorlash chora-
tadbirlai to‘g‘risidagi qarori asosan musiqa sohasini rivojlantirish zaruruligi e’tiborni
kuchaytirdi.

Ma’lumki, «Dirijorlik» darsi yakka tartibda, jo‘rnavoz hamkorligida o‘tkaziladi. Shuning uchun
ham o‘qituvchi talaba bilan hamkorlikda berilgan asarlar ustida ishlash jarayonida ularda
Vatanga muhabbat, insonparvarlik, tabiat, jamiyat, inson go‘zalligini estetik his etish
xususiyatlarini rivojlantirib boradi.

Bunda o‘qituvchining bilim darajasi, dunyoqarashi va pedagogik mahorati katta o‘rin tutadi.
Ushbu metodik qo‘llanmada keltirilgan imkoniyatlarni egallash uchun talabalarni tayyorlashga
imkon beradi.

Muallif metodik qo‘llanmaning har bir qismiga bir xil o‘lchovdagi asarlarni kiritish bilan
o‘qituvchi va talabalarga qulaylik yaratgan.

Mazkur metodik qo‘llanma Respublikamizning barcha pedagogika oliygohlari, «Musiqiy
ta’lim» yo‘nalishlari o‘qituchi va talabalari uchun juda qulay qo‘llanma bo‘libgina qolmay,
undan san’at kollejlari xor jamoalari uchun repertuar sifatida ham qo‘llasa bo‘ladi.

METODIK  TAVSIYALAR

«Dirijorlik» darslarida talabalarni shakllantirish gavda, bosh va gavdani to‘g‘ri tutish, asarni
diqaat bilan boshlash, kuylashni tamomlash yo‘llarini va uni takomillashga o‘tish, to‘xtatishga
tayyorlash, dirijorlik texnikasini o‘zlashtirib olishga xarakat qilishi kerak. 3/4 o‘lchovi
dirijorlikning mo‘tadil va o‘rtacha tez xarakatda o‘rganilib qolgan barcha o‘lchovlarga zamin
yaratish kerak. Bu o‘lchov orqali asarni kuylashni, taktning xar xil hissalaridan boshlash
yo‘llarini o‘rganish imkoni tug‘iladi. Uziladigan, uzilmaydigan va asar oxirida uchraydigan
fermatalarni o‘zlashtirish mumkin qadar paydo bo‘ladi. Bu metodik qo‘llanmada asarlar
turli qiyinchilikda bo‘lib, talabalarning qobiliyatiga qarab turli semestrlarda tanlanishi mumkin.
Metodik qo‘llanma uch qismdan iborat bo‘lib, 2/4, 3/4, 4/4 o‘lchovning barcha bosqichlarida
foydalanish mumkin. Asarlar xor jamoalari uchun qo‘shiqlar to‘plam sifatida ham foydali
manba bo‘la oladi.

Keng va bepoyon musiqa olamini o‘rganish uchun avvalambor yaxshi ashula tanlash
kerak bo‘ladi. Tanlangan asarni dirijorlik qilish uchun yoki xorga o‘rgatish uchun o‘qituvchi
talabaga ijro etib berishi talab etiladi. Talaba bu asar bilan yaxshi tanisha olmasa yoki asar
yoqmasa, u holda boshqa asarni ijro etib berishi kerak. Xullas, o‘qituvchi asarning bu holatini
talabaga yoki o‘quvchiga yoqmaguncha takrorlayveradi. Asar tanlangandan so‘ng esa, asarni
o‘rganishni bir necha shartlari bilan tanishtirish kerak bo‘ladi:

1. Asar ustida suhbat o‘tkazish.
2. Asar so‘zi va mazmuni haqida ma’lumot berish.
3. Asar kuyini hamda badiiy ijrosini ta’min etuvchi barcha omillardan foydalanish va

boshqalar.
Tanlangan asar sur’ati, mazmuni va xarakteriga qarab yengil, ohangdor, mayin va ta’sirli

qilib ijro etish kerak. Iboralar bo‘yicha tez, ovoz chiqarmay nafas olishni o‘rganish kerak va
nafasni tejab, ustalik bilan tejab sarflashni ham o‘rganishi zarur. Asarni o‘rganishdan oldin
uni kelib chiqish tarixi, mazmuni, tarbiyaviy ahamiyati nima haqida kuylanayotganini aytib
berish kerak. Agar asarda notanish so‘zlar bo‘lsa, bolalarni idrok jarayonini qiyinlashtirib
qo‘ymaslik va diqqatini chalg‘itmaslik uchun uni tinglashdan yoki kuylashdan oldin notanish
so‘zlarga izoh berib o‘tiladi.

Asarni ijro etib, u haqda tushuntirilgach (tushuntirish juda cho‘zilib ketmasligi kerak).
O‘qituvchini tushuntirish darajasiga qarab, talabalar ta’sirlanish jarayoniga tayyor bo‘ladilar
va asar haqida fikr almashish istagi tug‘iladi. Bu asarni savol-javoblar orqali yanada yaxshiroq
o‘zlashtirishga olib keladi. Asarni dirijorlik qilar ekanmiz, so‘z va uning mazmunini yaxshi
bilishimizni taqozo etadi. So‘zlarni to‘g‘ri, ta’sirli, aniq talaffuz etishni ham bilish kerak.
Shuni ham esdan chiqarmaslik kerakki, so‘zlarni o‘rganish asarni qiyin, osonligiga ham
bog‘liq. Shuning uchun asarda yangi bandlarni ancha sinchiklab o‘rganib olish kerak.

Liga

Liga – yoy shaklidagi belgi bo‘lib, turli balandlikdagi tovushlarni bir-biriga qoshib ijro etish
kerakligini bildiradi. Liba bir qancha tovushning bir bo‘g‘inda aytilishini ham ko‘rsatadi:

Agar liga balandligi jihatidan bir xil bo‘ladigan tovushlarni birlashtirsa, u birinchi tovushni
o‘sha tovushlar uzunligi yig‘indisiga teng vaqtga cho‘zib turish kerakligini bildiradi:

Dinamik  belgilar

Musiqa va qo‘shiqlarning yoqimli bo‘lishi, ma’lum bir maqsadni yoritib berish uchun
kompozitorlar tomonidan ularning tegishli qismiga kerakli dinamik belgilar qo‘yiladi. Bu
belgilar italyancha so‘zlar mazmunidan olinib, notada qisqartirilgan holda quyidagicha yoziladi:

p – (piano) kuchsiz, ohista.
mp – (metsso piano) kuchsizroq.
pp – (piannissimo) juda kuchsiz.
mf – (metsso forte) kuchliroq.
f – (forte) kuchli, qattiq.
ff – (fortissimo) juda kuchli.
cresc. – (kreshchendo) tovushni kuchaytirib borish.
dim. – (diminuendo) tovushni kuchsizlantirib borish.

Kreshchendo yana belgisi bilan ham ko‘rsatiladi.

Diminuendo yana belgisi bilan ham ko‘rsatiladi.

2/4 o‘lchovi

2/4 o‘lchovli asarlarga dirijorlik qilish uchun «diqqat» holatidan qo‘llar yuqoriga yelka
darajasiga ko‘tarilib nafas olinadi va ikki qo‘l ikki yon tomonga yoy shaklida harakatlanadi.
Uning bir hissasi chuqurroq olinadi, ikkinchi hissasi esa, sayozroq olinadi, ya’ni nafas olingan
«auftakt» holatigacha ko‘tariladi. Shu tariqa dirijorlik davom etadi.

Masalan:

A’CAPELLA

